
Laging Dalhin ang iyong Medi-Cal Benefits Identification Card (BIC)! 

Ang iyong tagapagkaloob ng pangangalagang pangkalusugan ay maaaring hindi bayaran ng Medi-Cal kung 
hindi niya ginamit ang numero sa iyong kard ng Medi-Cal na tinatawag na Benefits Identification Card (Kard ng 
Identipikasyon Ukol sa mga Serbisyo [BIC]) kapag sumisingil para sa mga serbisyong ipinagkaloob sa iyo.  
Maaaring hindi ka makapagpatingin sa iyong doktor o makatanggap ng iyong reseta kaagad kung wala ang 
iyong BIC.  Maaaring pauwiin ka upang kunin ang iyong  BIC bago ka harapin ng doktor o bago ka bigyan ng 
parmasyutiko ng iniresetang gamot.  

Bakit mahalagang dalhin ang aking BIC kapag magpapatingin sa isang doktor o kukuha ng iniresetang gamot? 
Ang pagdadala ng iyong BIC sa iyong tagapagkaloob ng pangangalagang pangkalusugan ay napakahalaga. 
Ang isang bagong batas ng estado ay nag-aatas sa karamihan ng mga tagapagkaloob ng pangangalaga na 
gamitin ang numero ng identipikasyon ng Medi-Cal na nakalimbag sa iyong BIC upang mabayaran para sa mga 
serbisyong ipinagkakaloob nila.  Ang bagong batas ay nagbabawal di sa karamihan ng mga tagapagkaloob ng 
pangangalagang pangkalusugan na gamitin ang iyong Social Security Numbero (Numero ng Seguridad Sosyal) 
para sa pagsingil sa Medi-Cal. Ang pagbabagong ito ay ginagawa upang protektahan ang iyong SSN laban sa 
pagnanakaw ng pagkakakilanlan.

Ano ang BIC? 
Ang BIC ay isang plastik na puting kard na may asul na letra at selyo ng Estado. Ito ay nagtataglay ng iyong 
pangalan, petsa ng kapanganakan, iyong Medi-cal na numero ng identipikasyon, at ang petsa ng pag-isyu ng 
kard sa harapan.  

Paano kung nakatanggap ako ng higit sa isang BIC? 
Kung nakatanggap ka ng higit sa isang kard, kakailanganin mong gamitin ang BIC na may pinakahuling petsa 
ng pag-isyu ng kard.  Ang mga lumang kard ay wala nang bisa at dapat sirain.

Kailan ko kailangang ipakita ang aking BIC? 
Dapat mong dalhin ang iyong BIC sa doktor, parmasya, ospital o anumang ibang tagapagkaloob ng 
pangangalagang pangkalusugan.  Ang mga tagapagkaloob na ito ay nangangailangan ng impormasyon sa 
iyong BIC upang malaman kung ikaw ay karapat-dapat sa Medi-Cal, kung ikaw ay nasa isang plano sa 
pinamamahalaang pangangalaga, kung mayroon kang ibang segurong pangkalusugan o may kabahagi sa 
gastos, at sa anong mga serbisyo karapat-dapat ka. Ang mga tagapagkaloob na ito ay nangangailangan din ng 
impormasyon sa iyong BIC upang singilin ang Medi-Cal para sa mga serbisyong ipinagkakaloob nito. 

Paano kung  hindi ko dala ang aking BIC? 
Kung naiwala mo o hindi matagpuan ang iyong BIC, kailangan mong makipag-ugnayan sa iyong opisina ng nga 
serbisyong panlipunan ng Medi-Cal at humili ng kapalit. Sa sandaling hilingin, pangkaraniwang umaabot ng 2 
hanggang 10 araw ng trabaho para sa makarating sa iyo ang isang bagong kard. 

Kailangan ko kaagad ng pangangalagang pangkalusugan. Ano ang dapat kong gawin?
Maaari mong tawagan ang lokal na opisina ng mga serbisyong panlipunan at kunin ang iyong numero ng BIC 
kung kailangang-kailangan mo ng pangangalaga. Sasabihin sa iyo na ibigay sa manggagawa ukol sa pagiging 
karapat-dapat na kumpirmahin ang iyong pagkakakilanlan.  Ibigay ang numero ng BIC sa iyong doktor o 
parmasyutiko. 

